ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2023 թվականի հոկտեմբերի 19-ի N 1776-L որոշման (այսուհետ՝ Որոշում)  3-րդ կետով տրված հանձնարարականի հիման վրա համապատասխան իրավական ակտի նախագծի ներկայացումն է՝ Ադրբեջանի վերահսկողության տակ անցնելու պատճառով Հայաստանի Հանրապետության Սյունիքի մարզի Շուռնուխ և Որոտան բնակավայրերում հաշվառված կամ այդ հասցեում փաստացի բնակված, Հայաստանի Հանրապետության բնակության այլ վայրի հասցեում հաշվառված բնակելի անշարժ գույքը կորցրած քաղաքացիներին սոցիալական օգնությունը ևս 5 ամիս (2023թ. օգոստոս ամսից մինչև դեկտեմբեր ամիսը ներառյալ) տրամադրելու համար անհրաժեշտ ֆինանսական միջոցների հատկացման մասին:

1.1. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2021 թվականի փետրվարի 4-ի N 112-Լ որոշմամբ հաստատվել է Հայաստանի Հանրապետության Սյունիքի մարզի Շուռնուխ և Որոտան բնակավայրերում գտնվող և Ադրբեջանի վերահսկողության տակ անցած բնակելի անշարժ գույքի հասցեում հաշվառված կամ այդ հասցեում փաստացի բնակված, Հայաստանի Հանրապետության բնակության այլ վայրի հասցեում հաշվառված քաղաքացների օգնության միջոցառումը, որի շրջանակներում 2021 թվականի փետրվար ամսից մինչև 2023 թվականի հուլիս ամիսը՝ ներառյալ շահառուներին տրամադրվել է միանվագ (300,000.0 դրամ) և ամենամսյա (68000 դրամ) դրամական օգնություն։
Որոշմամբ ամենամսյա դրամական օգնության տրամադրման համար մինչև 2023 թվականի հուլիս ամիսը ներառյալ սահմանված ժամկետը երկարաձգվել է մինչև 2023 թվականի դեկտեմբեր ամիսը՝ ներառյալ:
Ըստ Հայաստանի Հանրապետության Սյունիքի մարզպետարանից 28.07.2023 N01//05345-2023 գրությամբ ստացված տվյալների՝ 26.07.2023 դրությամբ աջակցության ցուցակում ընդգրկված շահառուների թիվն անփոփոխ է, այսինքն՝ 38 անձ է: 
Նախագծի ընդունման դեպքում ծրագրում ընդգրկված՝ 2022 թվականի դեկտեմբեր-2023 թվականի հուլիս ամիսների համար դրամական օգնություն ստացած 38 անձի համար 2023 թվականի հինգ ամիսներին (2023 թվականի օգոստոս-դեկտեմբեր) դրամական օգնություն տրամադրելու համար անհրաժեշտ կլինի հատկացնել 12,920.0 հազ. դրամ գումար (38 x 5 x 68000=12,920.0 հազար դրամ), որն առաջարկվում է հատկացնել Հայաստանի Հանրապետության 2023 թվականի պետական բյուջեով նախատեսված Աշխատանքի և սոցիալական հարցերի նախարարությանը հատկացված 1011 ծրագրի 11001 միջոցառման շրջանակներում: 
Միաժամանակ առաջացել է անհրաժեշտություն ավելացնելու 1011 ծրագրի «11007. Սոցիալական բնակարանային ֆոնդի սպասարկման ծառայությունների տրամադրում» միջոցառման գծով նախատեսված ֆինանսական միջոցները 1,600.0 հազար դրամով: Ավելացումը պայմանավորված է նվազագույն աշխատավարձի ավելացմամբ, որը 2023 թվականի պետական բյուջեով նախատեսված չէ: Պետական բյուջեով պահպանվել է 2022 թվականի համար նախատեսված չափաքանակը:
Նախագծով առաջարկվող 12,920.0 հազար դրամը կնվազեցվի «1011. Անապահով սոցիալական խմբերին աջակցություն» ծրագրի «11001. Ընտանիքի կենսամակարդակի բարձրացմանն ուղղված նպաստների իրականացման ապահովում միջոցառման տնտեսված միջոցներից, տարեկան ծրագրայինը արդյունքային ցուցանիշը կնվազի 41000-ով, որը պայմանավորված է պետական ճշտված բյուջեով նախատեսված կանխիկով նպաստ ստացողների թվաքանակը նախատեսված 81662-ից մինչև 40000 նվազեցմամբ ՝ ի հաշիվ բանկով /անկանխիկ/ ստացողների թվի ավելացման: 
Նախագծով առաջարկվող 1,600.0 հազար դրամը կնվազեցվի «1141. Ընտանիքներին, կանանց և երեխաներին աջակցություն» ծրագրի «11018. Երեխաների խնամքի ցերեկային ծառայությունների տրամադրում» միջոցառման գծով մրցույթի արդյունքում տնտեսված միջոցներից, արդյունքային ցուցանիշների փոփոխություն չի ակնկալվում:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։

2. Կարգավորման առարկան 
Ներկայացված նախագծով առաջարկվում է Ադրբեջանի վերահսկողության տակ անցնելու պատճառով Հայաստանի Հանրապետության Սյունիքի մարզի Շուռնուխ և Որոտան բնակավայրերում հաշվառված կամ այդ հասցեում փաստացի բնակված, Հայաստանի Հանրապետության բնակության այլ վայրի հասցեում հաշվառված բնակելի անշարժ գույքը կորցրած դրամական օգնություն ստացած 38 անձանց 5 ամսվա (2023թ. օգոստոս-դեկտեմբեր ամիսների) համար՝ ամսական 68000 դրամ օգնությունը տրամադրելու համար Հայաստանի Հանրապետության 2023 թվականի պետական բյուջեով նախատեսված Աշխատանքի և սոցիալական հարցերի նախարարությանը հատկացված ֆինանսական միջոցների հաշվին հատկացնել 12,920.0 հազար դրամ 1011 ծրագրի 11001 միջոցառման շրջանակներում, արդյունքային ցուցանիշների փոփոխություն չի ակնկալվում:

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում Որոշման շահառուներին դրամական օգնության տրամադրման համար Հայաստանի Հանրապետության 2023 թվականի պետական բյուջեով նախատեսված Աշխատանքի և սոցիալական հարցերի նախարարությանը հատկացված ֆինանսական միջոցների հաշվին կհատկացվեն համապատասխան ֆինանսական միջոցներ: 

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի Հանրապետության 2023 թվականի պետական բյուջեում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից՝ դրանով ապահովվում է Որոշման 3-րդ կետով Աշխատանքի և սոցիալական հարցերի նախարարին տրված հանձնարարականի կատարումը:

5. Տեղեկանք

